ԱՄՓՈՓԱԹԵՐԹ
«ԲՆԱՊԱՀՊԱՆԱԿԱՆ, ԳԻՏԱՀԵՏԱԶՈՏԱԿԱՆ, ԿՐԹԱԿԱՆ, ԱՌՈՂՋԱՊԱՀԱԿԱՆ ԵՎ ՎԵՐԱՐՏԱԴՐՈՒԹՅԱՆ ԿԱԶՄԱԿԵՐՊՄԱՆ ՆՊԱՏԱԿՆԵՐՈՎ ԿԵՆԴԱՆԱԿԱՆ ԱՇԽԱՐՀԻ ՕԲՅԵԿՏՆԵՐԻ ՕԳՏԱԳՈՐԾՄԱՆ ԿԱՐԳԸ ԵՎ ՊԱՅՄԱՆԱԳՐԵՐ ԿՆՔԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	08.04.2025թ.

	
	N  02/12.23/10779

	«Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.

1. Անհրաժեշտ է հստակեցնել Նախագծի 1-ին մասով սահմանվող հավելված N 1-ի (այսուհետ՝ Հավելված 1) 3-րդ կետի 1-ին ենթակետում տեղ գտած «էկոհամակարգի համար ցուցիչ (ինդիկատոր) հանդիսացող» դրույթը, քանի որ պարզ չէ, թե ի՞նչ «ցուցիչի» մասին է խոսքը։	
	






Ընդունվել է 
Կետը հանվել է

	2.    2. Խմբագրման և հստակեցման կարիք ունի Հավելված 1-ի 7-րդ կետի 1) ենթակետում ներկայացված «հայտ՝ պայմանագիր կնքելու մասին» կարգավորումը, քանի որ հասկանալի չէ, թե այդ ի՞նչ հայտի մասին է խոսքը՝ հաշվի առնելով, որ Նախագծի շրջանակում հայտի որևէ ձև ներկայացված չէ (սույն դիտարկումը վերաբերելի է նաև Նախագծի 1-ին կետով սահմանվող N 2, N 3 և N 4 հավելվածներում (այսուհետ՝ համապատասխանաբար Հավելված(ներ) 2, 3 և 4)) առկա նույնաբովանդակ կարգավորումներին։ 	
	Ընդունվել է 
 Պարզաբանում
 2024 թվականի  ապրիլի 22-ին   հաստատվել է Շրջակա միջավայրի նախարարի «Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման պայմանագրի և հայտի օրինակելի ձևերը» N 131-Ն հրամանը։ Հիմնավորումը լրացվել է համապատասխան տեղեկատվությամբ։

	3. Անհրաժեշտ է խմբագրել Հավելված 1-ի 7-րդ կետի 2) ենթակետի «գ» պարբերությունում տեղ գտած «սույն կարգի 2-րդ կետով սահմանված միջոցառումների իրականացման․․․․» հղումը՝ հաշվի առնելով այն հանգամանքը, որ Հավելված 1-ի 2-րդ կետում միջոցառումներ սահմանված չեն։
	Ընդունվել է
Պահանջը հստակեցվել է
(լրամշակված նախագծի 6-րդ կետ)


	4. Հստակեցման և խմբագրման կարիք ունի Հավելված 1-ի 8-րդ կետում նշված «կարող են ներկայացվել» կարգավորումը՝ անհարկի տարընկալումներից խուսափելու նպատակով, ինչպես նաև առաջարկում ենք լրացուցիչ քննարկել հայտերի ընդունման միասնական ձևաչափի ներդրման հարցը, այն է՝ վերջինս իրականացնել բացառապես էլեկտրոնային եղանակով (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է
(լրամշակված նախագծի 7-րդ կետ)


	5. Լրացուցիչ հստակեցման կարիք ունի Հավելված 1-ի 9-րդ կետում առաջարկվող «հայտի քննարկումը կասեցվում է մինչև․․․» կարգավորումը՝ հաշվի առնելով այն հանգամանքը, որ Նախագծի կարգավորումներով սահմանված չէ հայտի քննարկման համար որևէ ժամկետ, այլ նախատեսված է միայն համապատասխան ժամկետ՝ պայմանագրի կնքման կամ մերժման համար (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է 
(լրամշակված նախագծի 8-րդ կետ)



	6. Առաջարկում ենք լրացուցիչ քննարկել Հավելված 1-ի 11-րդ կետի 1) ենթակետում տեղ գտած «սույն կարգի 7-րդ կետի 2-րդ ենթակետին» հղման նպատակահարմարության հարցը, քանի որ պարզ չէ, թե արդյո՞ք հայտը կարող է մերժվել միայն համապատասխան փաստաթղթերի բացակայության պարագայում, թե՞ կարող են լինել նաև այնպիսի դեպքեր (օրինակ՝ քանակին, օգտագործման ենթակա տարածքին կամ ժամանակահատվածին վերաբերելի), որոնց պարագայում նույնպես կարող է նախատեսվել հայտի մերժում (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է
Պարզաբանում՝
Կետը խմբագրվել է։
Փաստաթղթերի բացակայությունը կդիտարկվի լրակազմ հայտ ներկայացնելու տեսանկյունից, իսկ հայտը գիտական հիմնավորմամբ ներկայացնելու պարագայում արդեն կենդանատեսակի քանակին, օգտագործման ենթակա տարածքին կամ ժամանակահատվածին վերաբերելի ռիսկերը արդեն առկա չեն, հետևաբար դրանց մասով մերժման հիմք սահմանելը իարտեսական չէ։

	7. Առաջարկում ենք խմբագրել և միավորել Հավելված 1-ի 11-րդ կետի 2) և 3) ենթակետերով ներկայացված կարգավորումները՝ բովանդակային կրկնություններից խուսափելու նպատակով (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է
Կետը խմբագրվել է, քննարկման ներկայացված նախագծի Հավելված 1-ի 11-րդ կետի 2) և 3) ենթակետերով ներկայացված կարգավորումները միավորվել են  (լրամշակված նախագծի 10-րդ կետ)



	8. Պարզաբանման կամ խմբագրման կարիք ունի Հավելված 1-ի 11-րդ կետի 3) ենթակետում տեղ գտած «ծանուցված» եզրույթը՝ հաշվի առնելով այն հանգամանքը, որ համաձայն Նախագծով առաջարկվող կարգավորումների՝ հայտատուն գրավոր տեղեկացվում է համապատասխան թերությունների մասին (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է 
Կետը խմբագրվել է, քննարկման ներկայացված նախագծի Հավելված 1-ի 11-րդ կետի 2) և 3) ենթակետերով ներկայացված կարգավորումները միավորվել են  (լրամշակված նախագծի 10-րդ կետ)


	9. Անհրաժեշտ է պարզաբանել և խմբագրել Հավելված 1-ի 13-րդ կետում տեղ գտած և «Պայմանագիր» եզրույթին վերաբերելի համապատասխան կարգավորումը, քանի որ հասկանալի չէ, թե ո՞ւմ կողմից կամ ի՞նչ ընթացակարգով հաստատված պայմանագրի մասին է խոսքը՝ հաշվի առնելով, որ Նախագծի շրջանակում պայմանագրի որևէ ձև ներկայացված չէ (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։ 
	Ընդունվել է 
Պարզաբանում
 2024 թվականի  ապրիլի 22-ին   հաստատվել է Շրջակա միջավայրի նախարարի «Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման պայմանագրի և հայտի օրինակելի ձևերը» N 131-Ն հրամանը։ Հիմնավորումը լրացվել է համապատասխան տեղեկատվությամբ։

	10. Առաջարկում ենք քննարկել Նախագծի շրջանակում Հավելված 1-ի 15-րդ կետով առաջարկվող կարգավորման սահմանման և/կամ ներառման նպատակահարմարության հարցը (սույն դիտարկումը վերաբերելի է նաև Նախագծի 1-ին մասով սահմանվող Հավելվածներ 2, 3 և 4-ում առկա նույնաբովանդակ կարգավորումներին)։
	Ընդունվել է
Կետը հանվել է
 

	11. Խմբագրման կամ լրացուցիչ հիմնավորման կարիք ունի Հավելված 2-ի 6-րդ կետի 2) ենթակետի «ա» պարբերությունում տեղ գտած «կամ» եզրույթը, քանի որ պարզ չէ, թե ինչո՞ւ իրավաբանական անձի կողմից կենդանական աշխարհի օբյեկտների ուսումնասիրության ոլորտում մասնագիտական որակավորում ունեցող անձանց հետ կնքած պայմանագրի պատճենի ներկայացման պարագայում վերջինս չպետք է ներկայացնի իր կանոնադրության պատճենը (կամ հակառակը)՝ հաշվի առնելով, որ խոսքը միամյանցից միանգամայն տարբեր փաստաթղթերի մասին է։
	Ընդունվել է


	12. Անհրաժեշտ է խմբագրել կամ հիմնավորել Հավելված 2-ի 6-րդ կետի 2) ենթակետի «դ» պարբերությունում առաջարկվող կարգավորման նպատակահարմարության հարցը, ըստ որի՝ գիտահետազոտական կամ կրթական նպատակներով կենդանական աշխարհի օբյեկտների օգտագործման հայտ ներկայացնելու դեպքում, հայտին կից պետք է ներկայացվի նաև «Կենդանական աշխարհի մասին» Հայաստանի Հանրապետության օրենքի (այսուհետ՝ Օրենք) 11-րդ հոդվածի առաջին մասի «ա» կամ «բ» ենթակետերով սահմանված սուբյեկտներից որևէ մեկի կողմից տրամադրված և հայտում ներկայացված կենդանատեսակի թույլատրելի քանակի վերաբերյալ գիտական հիմնավորում․ ելնելով վերոգրյալից, ստացվում է, որ, օրինակ՝  գիտահետազոտական հիմնարկների կամ բարձրագույն մասնագիտական ուսումնական հաստատությունների կողմից, համապատասխան հայտ ներկայացնելիս, պետք է (կամ հնարավոր է) վերջիններս իրենց իսկ ուսումնասիրությունների համար հայտին կից պետք է ներկայացնեն անհրաժեշտ գիտական հիմնավորումներ, ինչը խնդրահարույց է ինչպես ներկայացված տեղեկատվության հավաստիության, այնպես էլ՝ գործառութային տեսանկյունից։ Բացի այդ, լրացուցիչ պարզաբանման կարիք ունի նշյալ կարգավորումը՝ միայն կրթական նպատակով կենդանական աշխարհի օբյեկտների օգտագործման համար հայտերի ներկայացման դեպքում կիրառելու հանքամանքը՝ հաշվի առնելով այն, որ Հավելված 2-ով սահմանվող կարգավորումները վերաբերում են նաև գիտահետազոտական նպատակներով համապատասխան պայմանագրերի կնքման գործընթացին։
	Ընդունվել է
Հաշվի առնելով դիտողության էությունը՝ կրթական նպատակով օգտագործման դեպքում գիտական հիմնավորում տըրամադրելը սահմանվել է միայն գիտահետազոտական հիմնարկների կողմից, հիմք ընդունելով «Հայաստանի Հանրապետության գիտությունների ազգային ակադեմիայի մասին» օրենքի 4-րդ հոդվածի 1-ին մասի 3-րդ ենթակետը։ Սույն կարգավորման տրամաբանությունը կառուցած է նաև այն հանգամանքի վրա,   որ կրթական նպատակով գործունեություն իրականացնում են ՀՀ բոլոր ուսումնական հաստատությունները։ 


	13. Առաջարկում ենք Հավելված 3-ի 2-րդ կետը, խմբագրական և բովանդակային տեսանկյունից, համապատասխանեցնել Օրենքի 1-ին հոդվածի 1-ին մասի 4-րդ պարբերության հետ։
	Ընդունվել է


	14. Պարզաբանման կամ խմբագրման կարիք ունի Հավելված 3-ի 3-րդ կետի 1) ենթակետում տեղ գտած «եզակի» եզրույթը, քանի որ պարզ չէ, թե ո՞ւմ կողմից և ի՞նչ ընթացակարգով սահմանված (կամ սահմանվող) եզակիության մասին է խոսքը։
	Ընդունվել է
Կետը հանվել է


	15. Անհրաժեշտ է պարզաբանել կամ խմբագրել Հավելված 3-ի 6-րդ կետում առկա «բացառությամբ պետական բյուջեով նախատեսված միջոցառումների» դրույթը, քանի որ վերոնշյալ կարգավորումից պարզ չէ, թե ինչո՞ւ սահմանվում նշյալ բացառությունը, ինչպես նաև՝ ելնելով վերջինիս համատեքստից՝ ի՞նչ ընթացակարգեր են գործելու պետական բյուջեով նախատեսված միջոցառումների իրականացման դեպքերում․ հաշվի առնելով կարգավորման բնույթը՝ առաջարկում ենք Նախագիծը համաձայնեցնել նաև Ֆինանսների նախարության հետ։ 
	Ընդունվել է


	16. Հավելված 4-ի վերնագիրն անհրաժեշտ է խմբագրել՝ համապատասխանեցնելով  Օրենքի 1-ին հոդվածի 1-ին մասի 25-րդ պարբերության հետ։
	Ընդունվել է

	2.ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	08.04.2025թ.

	
	N  02/12.23/10779

	           «Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու մասին» ՀՀ կառավարության որոշման նախագծի վերաբերյալ

1. Ներկայացված նախագծի 1-ին հավելվածով սահմանված կարգի 2-րդ կետով նախատեսված դրույթը դուրս է նախագծի կարգավորման առարկայից, հաշվի առնելով, որ նախագծի նպատակը (...) օգտագործման կարգը սահմանելն է, հետևաբար՝ սույն դրույթը չի համապատասխանում «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջներին: 
Միևնույն ժամանակ, հարկ է նկատել, որ կարգի 3-րդ, 4-րդ, 5-րդ, 6-րդ կետերով սահմանված կարգավորումները ուղղակիորեն վերարտադրում են «Կենդանական աշխարհի մասին» օրենքի դրույթները: 
Սույն դիտարկումը վերաբերելի է նաև նախագծի 2-րդ, 3-րդ և 4-րդ հավելվածներով սահմանված համանման դրույթներին:
	





Ընդունվել է
Հոդվածը վերաձևակերպվել է։




Պարզաբանում
«Կենդանական աշխարհի մասին» օրենքից բխող կենդանական աշխարհի օբյեկտների օգտագործման տեսակներին համապատասխան ենթաօրենսդրական նորմատիվ իրավական ակտերի մշակման ընթացքում ցուցաբերվել է միասնական մոտեցում՝ հաշվի առնելով Կառավարության  2023 թվականի հուլիսի 27-ի «Գյուղատնտեսական և արդյունագործական նպատակներով կենդանական աշխարհի օբյեկտների օգտագործման և օգտագործման մասին պայմանագրեր կնքելու կարգը սահմանելու մասին» N 1276-Ն  և  2023 թվականի օգոստոսի 24-ի «Սոցիալական նպատակով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու և հայաստանի հանրապետության կառավարության 2003 թվականի հուլիսի 10-ի N 884-Ն որոշումն ուժը կորցրած ճանաչելու մասին» N 1429-Ն որոշումները։

	   2. Նախագծի 1-ին հավելվածով սահմանված կարգի 7-րդ կետի 2-րդ ենթակետի գ. պարբերության համաձայն՝ հայտին կից ներկայացվում է գիտահետազոտական հիմնարկների կամ բարձրագույն մասնագիտական ուսումնական հաստատությունների կողմից տրամադրված սույն կարգի 2-րդ կետով սահմանված միջոցառումների իրականացման և հայտում ներկայացված կենդանատեսակի թույլատրելի քանակի վերաբերյալ գիտական հիմնավորումը: Հարկ է նկատել, որ սույն դրույթը խնդրահարույց է իրավական որոշակիության սկզբունքի համատեքստում, մասնավորապես՝
	ա. պարզաբանված չէ, թե նշված սուբյեկտները ի՞նչ լիազորությունների շրջանակում են տրամադրելու միջոցառումների իրականացման և կենդանատեսակի թույլատրելի քանակի վերաբերյալ գիտական հիմնավորումը.
	բ. բացահայտված չեն այն ելակետերը, որոնք հիմք են հանդիսանում թույլատրելի քանակի սահմանման համար և որ սույն դրույթը անհրաժեշտ է դիտարկել նաև որակական բաղադրիչի համատեքստում:
	Սույն դիտարկումը վերաբերելի է նաև նախագծի 2-րդ, 3-րդ և 4-րդ հավելվածներով սահմանված համանման դրույթներին: 
	Չի ընդունվել
«Կենդանական աշխարհի մասին» օրենքի 5-րդ հոդվածի 1-ին մասի «ա» ենթակետի համաձայն կենդանական աշխարհի պահպանության, պաշտպանության, վերարտադրության և օգտագործման բնագավառներում Հայաստանի Հանրապետության կառավարության իրավասությունն է «կենդանական աշխարհի գիտականորեն հիմնավորված պահպանության, պաշտպանության, վերարտադրության և օգտագործման պետական քաղաքականության իրականացման ապահովումը», իսկ գիտականորեն հիմնավորված քաղաքականության մշակման համար հիմք է հանդիսանում «Հայաստանի Հանրապետության գիտությունների ազգային ակադեմիայի մասին» օրենքի 4-րդ հոդվածի 1-ին մասի 3-րդ ենթակետը և 9-րդ հոդվածի 2-րդ մասի 3-րդ ենթակետը։ «Կենդանական աշխարհի մասին» օրենքի 11-րդ հոդվածով սահմանված սուբյեկտները իրենց լիազորությունների շրջանակներում իրականացնում են կենդանական աշխարհի ուսումնասիրություններ, 10-րդ հոդվածով սահմանված է կենդանական աշխարհի ուսումնասիրության իրականացման եղանակները։ Սույն դրույթների հիման վրա իրականացված ուսումնասիրությունները ներառում են ուսումնասիրվող օբյեկտի որակական և քանակական տվյալների ամբողջությունը։ 

	3. Հաշվի առնելով, որ կենդանական աշխարհի օբյեկտներն օգտագործողները սահմանված են «Կենդանական աշխարհի մասին» օրենքի 22-րդ հոդվածով՝ այդ պարագայում անհրաժեշտ է նախագծի 2-րդ հավելվածով սահմանված կարգի 4-րդ կետով ամրագրված դրույթը համապատասխանեցնել օրենքին:

	Ընդունվել է 






